Ա Մ Փ Ո Փ Ա Թ Ե Ր Թ

«Անձնական հաշվի քարտից հատուկ անձնական հաշվի քարտ (և հակառակը) հաշվանցումներ կատարելու կարգը հաստատելու մասին» Հայաստանի Հանրապետության  կառավարության որոշման վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, 

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն

16.06.2011թ. N5592-11
	1. Հաշվի առնելով այն հանգամանքը, որ քննարկման ներկայացված` “Հարկերի մասին” Հայաս​տանի Հանրապետության օրենքում փոփոխություններ կատա​​​րելու մասին” ՀՀ օրենքի նախագծի 2-րդ հոդվածի 8-րդ կետի “բ” պարբե​րու​​թյան համա​ձայն, հարկ վճարողի այլ հարկային պարտավորությունների դիմաց հաշ​վան​ցում​ները կարող են կատարվել նաև առանց հարկ վճարողի դիմումի` առաջարկում ենք քննարկել ԱՀՔ-ների և ՀԱՀՔ-ի միջև հաշվանցումները նույնպես առանց հարկ վճա​րողի դիմումի իրականացնելու նպատակահարմարության հարցը (նախագծով հաստատվող կարգի 3-րդ կետ):
	Ընդունվել է:
	Նախագծով նախատեսվել է նաև առանց վճարողի դիմումի ԱՀՔ-ից ՀԱՀՔ-ին և ՀԱՀՔ-ից ԱՀՔ-ին հաշվանցումներ` ԱՀՔ-ների միջև առանց վճարողի դիմումի հաշվանցումներին համապատասխան:

	
	2. Նախագծով հաստատվող կարգի 4-րդ կետում առաջարկում ենք ամրագրել, որ հարկ վճարողի կողմից սխալմամբ փոխանցումներ կատարելու դեպ​​քերում ԱՀՔ-ներից ՀԱՀՔ (կամ հակառակը) հաշվանցումներ կատարելու ժամանակ հարկ վճա​րողի պար​տա​վո​րությունների վերահաշվարկը կատարվում է` հիմք ընդունելով ոչ թե հաշ​​​վանց​ման մասին հարկ վճարողի դիմումը ստանալու օրը, այլ փոխանցումը կատարելու օրը:
	Ընդունվել է:
	Հաշվանցումների բոլոր դեպքերում կատարվում է վճարողի պարտավորությունների (այդ թվում` տույժերի և տուգանքների) վերահաշ-վարկ` հաշվանցման ենթակա գումարների առաջացման օրվանից:

	
	3. Անհրաժեշտ է խմբագրական շտկումներ կատարել նախագծով հաստատվող կարգի 5-րդ կետի 1-ին ենթակետի “ա)” պարբերությունում և 9-րդ կետում:
	Ընդունվել է:
	Համապատասխան դրույթները խմբագրվել են:

	
	4. Առաջարկում ենք նախագծով հաստատվող կարգի 6-րդ կետում առավել ման​րա​մասն ներկայացնել ԱՀՔ-ների ու ՀԱՀՔ-ների միջև հաշվանցումների կատարման ժամա​նակ պարտավորությունների մարման, ինչպես նաև հաշվարկված տույժերի (տուգանքների) վերահաշվարկման մոտեցումները:
	Ընդունվել է:
	Հստակեցվել են ԱՀՔ-ների ու ՀԱՀՔ-ների միջև հաշվանցումների կատարման ժամա​նակ պարտավորությունների մարման և հաշվարկված տույժերի (տուգանքների) վերահաշվարկման մոտեցումները:

	
	5. Հաշվի առնելով այն հանգամանքը, որ քննարկման ներկայացված` “Անձնական հաշվի քարտից հատուկ անձնական քարտ և հատուկ անձնական հաշվի քարտից անձնա​կան հաշվի քարտ հաշվանցումներ կատարելու համար հարկ վճարողի դիմումի և հար​կա​յին մարմնի կողմից կազմված եզրակացությունների և ամփոփ տեղեկանքների ձեւերը հաս​​տա​տելու մասին” ՀՀ ԿԱ ՊԵԿ նախագահի հրամանի նախագծով սահմանվում են նաև ԱՀՔ-նե​րից ՀԱՀՔ (և հակառակ) հաշվանցում կատարելու մասին դիմումների ձևերը` անհրա​​​​ժեշտ է նախագծի 10-րդ կետում սահմանել, որ ԱՀՔ-ներից ՀԱՀՔ (և հակառակը) հաշ​​​​​​վան​​ցում կատա​րելու մասին դիմումների ձևերը ևս հաստատում է վերադաս հարկային մար​մինը` համա​​ձայնեցնելով ՀՀ ֆինանսների նախա​րա​րու​թյան հետ:
	Ընդունվել է:
	Կետում կատարվել է լրացում, որի համաձայն դիմումների ձևերը ևս հաստատվում է վերադաս հարկային մարմնի կողմից` համաձայնեցնելով ՀՀ ֆինանսների նախարարության հետ:

	ՀՀ էկոնոմիկայի նախարարություն

31.05.2011թ. N01/10.2/3070-11
	Դիտողություններ և առաջարկություններ չկան
	-
	-

	ՀՀ աշխատանքի և սոցիալական հարցերի նախարարություն

17.05.2011թ. N4274-11
	Դիտողություններ և առաջարկություններ չկան
	-
	-

	ՀՀ կենտրոնական բանկ

31.05.2011թ.

N15.1-07/0641-11
	Անձնական հաշվի քարտերից (ԱՀՔ) հատուկ անձնական հաշվի քարտերին (ՀԱՀՔ) մասհանումների իրականացման պահանջը և հատկացումների չափը սահմանվում է “Հարկային ծառայության մասին” ՀՀ օրենքի 28-րդ հոդվածով, հետևաբար կարծում ենք, որ ԱՀՔ-ից ՀԱՀՔ-ին հաշվանցումներ իրականացնելու ժամանակ վճարողի դիմումի առկայությունը պարտադիր չէ: Ըստ այդմ, առաջարկում ենք վերանայել “Անձնական հաշվի քարտից հատուկ անձնական հաշվի քարտ (և հակառակը) հաշվանցումներ կատարելու կարգ“-ի 3-րդ կետը` վերջինիցս հանելով  ԱՀՔ-ներից ՀԱՀՔ-ներ հաշվանցումներ իրականացնելու ժամանակ վճարողի դիմումի պարտադիր առկայության պահանջը:
	Ընդունվել է:
	Նախագծով նախատեսվել է նաև առանց վճարողի դիմումի ԱՀՔ-ից ՀԱՀՔ-ին և ՀԱՀՔ-ից ԱՀՔ-ին հաշվանցումներ` ԱՀՔ-ների միջև առանց վճարողի դիմումի հաշվանցումներին համապատասխան:

	ՀՀ արդարա-դատության նախարարություն

24.06.2011թ. N5936-11
	1. «Անձնական հաշվի քարտից հատուկ անձնական հաշվի քարտ (և հակառակը) հաշվանցումներ կատարելու կարգը հաստատելու մասին» ՀՀ կառավարության որոշման նախագծում /այսուհետ` նախագիծ/ պետք է նշվի իրավական ակտի բնույթը, նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջը, որը սահմանում է. «Իրավական ակտում դա ընդունող մարմինը նշում է կատարում դրա բնույթի մասին «Ն» (նորմատիվ), «Ա» (անհատական) և «Լ» (ներքին, լոկալ) տառերով: Սույն նշանները կատարվում են իրավական ակտի հերթական համարից անմիջապես հետո»:
	Ընդունվել է
	Նախագծում նշվել է նորմատիվ ակտի բնույթի վերաբերյալ տառը:

	
	2. Նախագծի 2-րդ կետում «որոշումն տարածվում է» բառերն անհրաժեշտ է փոխարինել «որոշման դրույթները տարածվում են» բառերով:
	Ընդունվել է
	Նախագծի 2-րդ կետը խմբագրվել է:

	
	3. Նախագծով հաստատվող կարգի 1-ին կետում հստակեցման կարիք ունի «և այլ ֆիզիկական անձանց» արտահայտությունը, մասնավորապես, սույն կարգով անհրաժեշտ է հստակ նշել, թե որ ֆիզիկական անձանց է խոսքը վերաբերում:
	Ընդունվել է
	Նշված արտահայտությունը հստակեցվել է:

	
	4. Կարգի 12-րդ կետի կապակցությամբ հայտնում ենք, որ «Իրավական ակտերի մասին» Հայաստանի Հանրապետության օրենքի համաձայն` գերատեսչական նորմատիվ ակտերն ընդունվում են ՀՀ օրենսդրությամբ ուղղակի նախատեսված դեպքերում և սահմաններում, այլ ոչ թե անհրաժեշտության դեպքում:
	Ընդունվել է
	Կարգի 12-րդ կետում “անհրաժեշտության դեպքում” բառերը հանվել են:

	ՀՀ կառավարության աշխատակազմի իրավաբանական վարչության եզրակացություն

28.07.2011թ.

N02/23.2/12767-11
	<<Անձնական հաշվի քարտից հատուկ անձնական հաշվի քարտ (և հակառակը) հաշվանցումներ կատարելու կարգը հաստատելու մասին>> ՀՀ կառավարության որոշման նախագծի (այսուհետ նաև` նախագիծ) վերաբերյալ հայտնում ենք հետևյալը.

Նախագծի 8-րդ կետի 1-ին ենթակետի ա) պարբերությունը սահմանում է, որ հաշվանցումը կատարվում է, եթե մարված են ԱՀՔ-ներում գրանցված բոլոր պարտավորությունները և միայն տվյալ ԱՀՔ-ում հաշվանցման ենթակա գումարի առկայության դեպքում, իսկ բ) պարբերությունն ասում է, որ հաշվանցում չի կատարվում, եթե ԱՀՔ-ներում առկա են չմարված պարտավորություններ կամ ՀԱՀՔ-ներում բացակայում են չմարված պարտավորություններ: 

Նույն տրամաբանությունն է 8-րդ կետի 2-րդ ենթակետի ա) և բ) ենթակետերում` առանց <<կամ ՀԱՀՔ-ներում բացակայում են չմարված պարտավորություններ արտահայտության>>:

Ելնելով վերոշարադրյալից` գտնում ենք, որ ենթակետերը կրկնում են միմյանց տարբեր ձևակերպումներով` առաջին դեպքում սահմանելով, թե ինչ պայմանով է իրականացվում հաշվանցում, մյուս դեպքում` թե ինչ պայմանով չի իրականացվում հաշվանցում, որտեղ երկու պարագայում էլ պայմանը նույնն է:

Ըստ այդմ` առաջարկում ենք խմբագրել նախագիծը` հաշվանցման պայմանը սահմանելով մեկ հստակ ձևակերպմամբ, իսկ առաջին ենթակետում <<կամ ՀԱՀՔ-ներում բացակայում են չմարված պարտավորություններ>> միտքը ներկայացնել որպես առաձին պայման, եթե առկա է նման պայմանի անհրաժեշտություն:
	Ընդունվել է
	Նախագծի 8-րդ կետի 1-ին և 2-րդ ենթակետերի ա) և բ) պարբերությունները միացվել են, իսկ <<կամ ՀԱՀՔ-ներում բացակայում են չմարված պարտավորություններ>> միտքը ներկայացվել է որպես առաձին պայման: Վերջինիս անհրաժեշտությունը կայանում է նրանում, որ ՀԱՀՔ-ներում պարտավորությունները գրանցվում են ստուգման ակտերով, որոնց կատարման համար սահմանված է ժամկետ /որպես կանոն` 10 օր/, իսկ ԱՀՔ-ներում` նաև հաշվարկի հիման վրա: ՀԱՀՔ-ներում պարտավորությունների բացակայության պայմաններում հաշվանցում իրականացնելու դեպքում ՀՀ պետական բյուջեից անհիմն գումարներ են ծախսվելու:

	
	Նախագծի 9-րդ կետի <<տեղի են ունեցել իրադարձություններ>> հասկացությունն անորոշ է և ենթակա է հստակեցման, քանի որ կետը ենթադրում է իրավական հետևանքների առաջացում, այսինքն` պարտավորության (պարտավորությունների) վարականգնում, տուգանքների և կրկնապատկվող տուգանքների հաշվարկում: Ընդսմին, պետք է սահմանվեն այն իրադարձությունները, որոնք կարող են հիմք հանդիսանալ վերը թվարկված հաշվարկներն ու վերահաշվարկներն իրականացնելու համար:
	Ընդունվել է:
	Նախագծի 9-րդ և 10-րդ կետերը խմբագրվել են: Նախագծի 9-րդ կետում ուղղակի հղում է կատարվում 10-րդ կետին, որտեղ թվարկված են վերահաշվարկման համար հիմք հանդիսացող դեպքերը:

	
	Նախագծի 12-րդ կետը կամ պետք է խմբագրվի` սահմանելով կոնկրետ գերատեսչական ակտերը, որոնք պետք է ընդունի վերադաս հարկային մասրմինը, կամ պետք է հանվի: 
	Ընդունվել է:
	Նախագծի 12-րդ կետը հանվել է:

	
	Նախագծի հիմնավորման մեջ նախագծին հետադարձ իրավական ուժ տալու և դրա իրավական հետևանքների վերաբերյալ անդրադարձ (վերլուծություն) չկա, ուստի նախագիծը այս առումով էլ ենթակա է վերանայման:
	Չի ընդունվել:
	Նախագծի 11-րդ կետի համաձայն հաշվանցումներն իրականացվում են եզրակացությունների միջոցով, որոնց ձևը պետք է սահմանվի ՀՀ ԿԱ ՊԵԿ-ի կողմից` համաձայնեցված ՀՀ ֆինանսների նախարարության հետ: Նշված գերատեսչական ակտի նախագիծը արդեն իսկ ներկայացվել է կարծիքի ՀՀ ֆինանսների նախարարություն և ստացվել է դրական պատասխան: ՀՀ կառավարության որոշումն ընդունվելուց հետո եզրակացության ձևը գրանցվելու է ՀՀ արդարադատության նախարարությունում և ուժի մեջ մտնելուց հետո միայն կատարվելու են հաշվանցումներ: Այսինքն` “նախագծին հետադարձ իրավական ուժ տալու և դրա իրավական հետևանքների վերաբերյալ” անդրադարձի /վերլուծության/ անհրաժեշտություն չկա:

